TFAL MALTIN

Ta’> C, CASSAR

Blanzuzi jarmu I-fwieha

Qalb hdura u ward tal-gnien

F’ghodwa safja u sabiha
Bniet u subien.

Gidien mal-blat jittarfy

Fuq xfarijiet gholjin

Jixxabbtu bla jiggarrfu
Tfal imqgarbin,

Kwieked f’lejla sajfija

Fil-bereh imferrxin ;

Bid-difa jzejnu d-dija
Tfal dabhkanin.

Ii-MavrTi

Ghasafar jghanou fl-ajru

Mighura ma’ xulxin

Jew fost iz-zkuk jittajou
Tfal ferhanin,

Shab zghir hafif jingema’

U jdub wara fitit hin

Minghajr ma jghatti s-sema,
Tfal imnikktin,

Gilju bajdan bla tebgha

Fost il-haxix hazin

Jittawwal bla jinheba
Tfal safjin.

Malta! dawn huma wledek

Li jsiru rgiel mas-snin

Bis-sejf u tarka ghal giehek
Tfal tal-Maltin,



